
parAsharagItA

பராஶரகீ³தா

அத்⁴யாய 279

ய்
அத: பரம் மஹாபா³ஹோ யச்ச்²ரேயஸ்தத்³வத³ஸ்வ மே ।
ந த்ரு’ப்யாம்யம்ரு’தஸ்யேவ வஸஸஸ்தே பிதாமஹ ॥ 1॥
கிம் கர்ம புருஷ: க்ரு’த்வா ஶுப⁴ம் புருஷஸத்தம ।
ஶ்ரேய: பரமவாப்நோதி ப்ரேத்ய சேஹ ச தத்³வத³ ॥ 2॥
பீ⁴ஷ்மோவாச
அத்ர தே வர்தயிஷ்யாமி யதா²பூர்வம் மஹாயஶ: ।
பராஶரம் மஹாத்மாநம் பப்ரச்ச² ஜநகோ ந்ரு’ப: ॥ 3॥
கிம் ஶ்ரேய:ஸர்வபூ⁴தாநாமஸ்மிँல்லோகே பரத்ர ச ।
யத்³ப⁴வேத்ப்ரதிபத்தவ்யம் தத்³ப⁴வாந்ப்ரப்³ரவீது மே ॥ 4॥
தத:ஸ தபஸா யுக்த:ஸர்வத⁴ர்மாவிதா⁴நவித் ।
ந்ரு’பாயாநுக்³ரஹ மநா முநிர்வாக்யமதா²ப்³ரவீத் ॥ 5॥
த⁴ர்ம ஏவ க்ரு’த: ஶ்ரேயாநிஹ லோகே பரத்ர ச ।
தஸ்மாத்³தி⁴ பரமம் நாஸ்தி யதா² ப்ராஹுர்மநீஷிண: ॥ 6॥
ப்ரதிபத்³ய நரோ த⁴ர்மம் ஸ்வர்க³லோகே மஹீயதே ।
த⁴ர்மாத்மக: கர்ம விதி⁴ர்தே³ஹிநாம் ந்ரு’பஸத்தம ।
தஸ்மிந்நாஶ்ரமிண:ஸந்த:ஸ்வகர்மாணீஹ குர்வதே ॥ 7॥
சதுர்விதா⁴ ஹி லோகஸ்ய யாத்ரா தாத விதீ⁴யதே ।
மர்த்யா யத்ராவதிஷ்ட²ந்தே ஸா ச காமாத்ப்ரவர்ததே ॥ 8॥
ஸுக்ரு’தாஸுக்ரு’தம் கர்ம நிஷேவ்ய விவிதை: ⁴ க்ரமை: ।
த³ஶார்த⁴ ப்ரவிப⁴க்தாநாம் பூ⁴தாநாம் ப³ஹுதா⁴ க³தி: ॥ 9॥
ஸௌவர்ணம் ராஜதம் வாபி யதா² பா⁴ந்த³ம் நிஷிச்யதே ।

ததா² நிஷிச்யதே ஜந்து: பூர்வகர்ம வஶாநுக:³ ॥ 10॥
நாபீ³ஜாஜ்ஜாயதே கிம் சிந்நாக்ரு’த்வா ஸுக²மேத⁴தே ।
ஸுக்ரு’தீ விந்த³தி ஸுக²ம் ப்ராப்ய தே³ஹக்ஷயம் நர: ॥ 11॥
தை³வம் தாத ந பஶ்யாமி நாஸ்தி தை³வஸ்ய ஸாத⁴நம் ।
ஸ்வபா⁴வதோ ஹி ஸம்ஸித்³தா⁴ தே³வக³ந்த⁴ர்வதா³நவா: ॥ 12॥
ப்ரேத்ய ஜாதிக்ரு’தம் கர்ம ந ஸ்மரந்தி ஸதா³ ஜநா: ।
தே வை தஸ்ய ப²லப்ராப்தௌ கர்ம சாபி சதுர்வித⁴ம் ॥ 13॥
லோகயாத்ராஶ்ரயஶ்சைவ ஶப்³தோ³ வேதா³ஶ்ரய: க்ரு’த: ।
ஶாந்த்யர்த²ம் மநஸஸ்தாத நைதத்³வ்ரு’த்³தா⁴நுஶாஸநம் ॥ 14॥
சக்ஷுஷா மநஸா வாசா கர்மணா ச சதுர்வித⁴ம் ।
குருதே யாத்³ரு’ஶம் கர்ம தாத்³ரு’ஶம் ப்ரதிபத்³யதே ॥ 15॥
நிரந்தரம் ச மிஶ்ரம் ச ப²லதே கர்ம பார்தி²வ ।
கல்யாநம் யதி³ வா பாபம் ந து நாஶோऽஸ்ய வித்³யதே ॥ 16॥
கதா³ சித்ஸுக்ரு’தம் தாத கூதஸ்த²மிவ திஷ்ட²தி ।
மஜ்ஜமாநஸ்ய ஸம்ஸாரே யாவத்³து:³கா²த்³விமுச்யதே ॥ 17॥
ததோ து:³க²க்ஷயம் க்ரு’த்வா ஸுக்ரு’தம் கர்ம ஸேவதே ।
ஸுக்ரு’தக்ஷயாத்³து³ஷ்க்ரு’தம் ச தத்³வித்³தி⁴ மநுஜாதி⁴ப ॥ 18॥
த³ம:க்ஷமா த்⁴ரு’திஸ்தேஜ:ஸந்தோஷ:ஸத்யவாதி³தா ।
ஹ்ரீரஹிம்ஸாவ்யஸநிதா தா³க்ஷ்யம் சேதி ஸுகா²வஹா: ॥ 19॥
து³ஷ்க்ரு’தே ஸுக்ரு’தே வாபி ந ஜந்துரயதோ ப⁴வேத் ।
நித்யம் மந:ஸமாதா⁴நே ப்ரயதேத விசக்ஷண: ॥ 20॥
நாயம் பரஸ்ய ஸுக்ரு’தம் து³ஷ்க்ரு’தம் வாபி ஸேவதே ।
கரோதி யாத்³ரு’ஶம் கர்ம தாத்³ரு’ஶம் ப்ரதிபத்³யதே ॥ 21॥
ஸுக²து:³கே²ஸமாதா⁴ய புமாநந்யேந க³ச்ச²தி ।
அந்யேநைவ ஜந:ஸர்வ:ஸங்க³தோ யஶ்ச பார்தி²வ ॥ 22॥
பரேஷாம் யத³ஸூயேத ந தத்குர்யாத்ஸ்வயம் நர: ।
யோ ஹ்யஸூயுஸ்ததா²யுக்த: ஸோऽவஹாஸம் நியச்ச²தி ॥ 23॥

பீ⁴ரூ ராஜந்யோ ப்³ராஹ்மண:ஸர்வப⁴க்ஷோ
வைஶ்யோऽநீஹாவாந்ஹீநவர்ணோऽலஸஶ் ச ।
வித்³வாம்ஶ்சாஶீலோ வ்ரு’த்தஹீந:குலீந:
ஸத்யாத்³ப்⁴ரஷ்டோ ப்³ராஹ்மண:ஸ்த்ரீ ச து³ஷ்டா ॥ 24॥
ராகீ³முக்த: பசமாநோऽऽத்மஹேதோர்
மூர்கோ² வக்தா ந்ரு’ப ஹீநம் ச ராஸ்த்ரம் ।
ஏதே ஸர்வே ஶோச்யதாம் யாந்தி ராஜந்
யஶ்சாயுக்த:ஸ்நேஹஹீந: ப்ரஜாஸு ॥ 25॥

பராஶரோவாச
மநோரத²ரத²ம் ப்ராப்ய இந்த்³ரியார்த²ஹயம் நர: ।
ரஶ்மிபி⁴ர்ஜ்ஞாநஸம்பூ⁴தைர்யோ க³ச்ச²தி ஸ பு³த்³தி⁴மாந் ॥ 1॥
ஸேவாஶ்ரிதேந மநஸா வ்ரு’த்தி ஹீநஸ்ய ஶஸ்யதே ।
த்³விஜாதிஹஸ்தாந்நிர்வ்ரு’த்தா ந து துல்யாத்பரஸ்பரம் ॥ 2॥
ஆயுர்நஸுலப⁴ம் லப்³த்⁴வா நாவகர்ஷேத்³விஶாம் பதே ।
உத்கர்ஷார்த²ம் ப்ரயததே நர: புண்யேந கர்மணா ॥ 3॥
வர்ணேப்⁴யோऽபி பரிப்⁴ரஷ்ட:ஸ வை ஸம்மாநமர்ஹதி ।
ந து ய:ஸத்க்ரியாம் ப்ராப்ய ராஜஸம் கர்ம ஸேவதே ॥ 4॥
வர்ணோத்கர்ஷமவாப்நோதி நர: புண்யேந கர்மணா ।
து³ர்லப⁴ம் தமலப்³தா⁴ ஹி ஹந்யாத்பாபேந கர்மணா ॥ 5॥
அஜ்ஞாநாத்³தி⁴ க்ரு’தம் பாபம் தபஸைவாபி⁴நிர்நுதே³த் ।
பாபம் ஹி கர்மப²லதி பாபமேவ ஸ்வயம் க்ரு’தம் ।
தஸ்மாத்பாபம் ந ஸேவேத கர்ம து:³க²ப²லோத³யம் ॥ 6॥
பாபாநுப³ந்த⁴ம் யத்கர்ம யத்³யபி ஸ்யாந்மஹாப²லம் ।
ந தத்ஸேவேத மேதா⁴வீ ஶுசி:குஸலிலம் யதா² ॥ 7॥
கிம் கஸ்தமநுபஶ்யாமி ப²லம் பாபஸ்ய கர்மண: ।
ப்ரத்யாபந்நஸ்ய ஹி ஸதோ நாத்மா தாவத்³விரோசதே ॥ 8॥
ப்ரத்யாபத்திஶ்ச யஸ்யேஹ பா³லிஶஸ்ய ந ஜாயதே ।

தஸ்யாபி ஸுமஹாம்ஸ்தாப: ப்ரஸ்தி²தஸ்யோபஜாயதே ॥ 9॥
விரக்தம் ஶோத்⁴யதே வஸ்த்ரம் ந து க்ரு’ஷ்ணோபஸம்ஹிதம் ।
ப்ரயத்நேந மநுஷ்யேந்த்³ர பாபமேவம் நிபோ³த⁴ மே ॥ 10॥
ஸ்வயம் க்ரு’த்வா து ய: பாபம் ஶுப⁴மேவாநுதிஷ்ட²தி ।
ப்ராயஶ்சித்தம் நர: கர்துமுப⁴யம் ஸோऽஶ்நுதே ப்ரு’த²க் ॥ 11॥
அஜாநாத்து க்ரு’தாம் ஹிம்ஸாமஹிம்ஸா வ்யபகர்ஷதி ।
ப்³ராஹ்மணா: ஶாஸ்த்ரநிர்தே³ஶாதி³த்யாஹுர்ப்³ரஹ்மவாதி³ந: ॥ 12॥
கதா² காமக்ரு’தம் சாஸ்ய விஹிம்ஸைவாபகர்ஷதி ।
இத்யாஹுர்த⁴ர்மஶாஸ்த்ரஜ்ஞா ப்³ராஹ்மணா வேத³பாரகா:³ ॥ 13॥
அஹம் து தாவத்பஶ்யாமி கர்ம யத்³வர்ததே க்ரு’தம் ।
கு³ணயுக்தம் ப்ரகாஶம் ச பாபேநாநுபஸம்ஹிதம் ॥ 14॥
யதா²ஸூக்ஷ்மாணி கர்மாணி ப²லந்தீஹ யதா²தத²ம் ।
பு³த்³தி⁴யுக்தாநி தாநீஹ க்ரு’தாநி மநஸா ஸஹ ॥ 15॥
ப⁴வத்யல்பப²லம் கர்ம ஸேவிதம் நித்யமுல்ப³நம் ।
அபு³த்³தி⁴பூர்வம் த⁴ர்மஜ்ஞ க்ரு’தமுக்³ரேண கர்மணா ॥ 16॥
க்ரு’தாநி யாநி கர்மாணி தை³வதைர்முநிபி⁴ஸ்ததா² ।
நாசரேத்தாநி த⁴ர்மாத்மா ஶ்ருத்வா சாபி ந குத்ஸயேத் ॥ 17॥
ஸஞ்சிந்த்ய மநஸா ராஜந்விதி³த்வா ஶக்திமாத்மந: ।
கரோதி ய: ஶுப⁴ம் கர்ம ஸ வை ப⁴த்³ராணி பஶ்யதி ॥ 18॥
நவே கபாலே ஸலிலம் ஸம்ந்யஸ்தம் ஹீயதே யதா² ।
நவேதரே ததா² பா⁴வம் ப்ராப்நோதி ஸுக²பா⁴விதம் ॥ 19॥
ஸதோயேऽந்யத்து யத்தோயம் தஸ்மிந்நேவ ப்ரஸிச்யதே ।
வ்ரு’த்³தே⁴ வ்ரு’த்³தி⁴மவாப்நோதி ஸலிலே ஸலிலம் யதா² ॥ 20॥
ஏவம் கர்மாணி யாநீஹ பு³த்³தி⁴யுக்தாநி பூ⁴பதே ।
நஸமாநீஹ ஹீநாநி தாநி புண்யதமாந்யபி ॥ 21॥
ராஜ்ஞா ஜேதவ்யா:ஸாயுதா⁴ஶ்சோந்நதாஶ் ச
ஸம்யக்கர்தவ்யம் பாலநம் ச ப்ரஜாநாம் ।
அக்³நிஶ்சேயோ ப³ஹுபி⁴ஶ்சாபி யஜ்ஞைர்

அந்தே மத்⁴யே வா வநமாஶ்ரித்ய ஸ்தே²யம் ॥ 22॥
த³மாந்வித: புருஷோ த⁴ர்மஶீலோ
பூ⁴தாநி சாத்மாநமிவாநுபஶ்யேத் ।
க³ரீயஸ: பூஜயேதா³த்மஶக்த்யா
ஸத்யேந ஶீலேந ஸுக²ம் நரேந்த்³ர ॥ 23॥

பராஶரோவாச
க: கஸ்ய சோபகுருதே கஶ் ச கஸ்மை ப்ரயச்ச²தி ।
ப்ராநீ கரோத்யயம் கர்ம ஸர்வமாத்மார்த²மாத்மநா ॥ 1॥
கௌ³ரவேண பரித்யக்தம் நி:ஸ்நேஹம் பரிவர்ஜயேத் ।
ஸோத³ர்யம் ப்⁴ராதரமபி கிமுதாந்யம் ப்ரு’த²க்³ஜநம் ॥ 2॥
விஶிஷ்டஸ்ய விஶிஷ்டாச்ச துல்யௌ தா³நப்ரதிக்³ரஹௌ ।
தயோ: புண்யதரம் தா³நம் தத்³த்³விஜஸ்ய ப்ரயச்ச²த: ॥ 3॥
ந்யாயாக³தம் த⁴நம் வர்ணைர்ந்யாயேநைவ விவர்தி⁴தம் ।
ஸம்ரக்ஷ்யம் யத்நமாஸ்தா²ய த⁴ர்மார்த²மிதி நிஶ்சய: ॥ 4॥
ந த⁴ர்மார்தீ² ந்ரு’ஶம்ஸேந கர்மணா த⁴நமர்ஜயேத் ।
ஶக்தித:ஸர்வகார்யாணி குர்யாந்நர்த்³தி⁴மநுஸ்மரேத் ॥ 5॥
அபோ ஹி ப்ரயத: ஶீதாஸ்தாபிதா ஜ்வலநேந வா ।
ஶக்திதோऽதித²யே த³த்த்வா க்ஷுதா⁴ர்தாயாஶ்நுதே ப²லம் ॥ 6॥
ரந்திதே³வேந லோகேஷ்டா ஸித்³தி: ⁴ ப்ராப்தா மஹாத்மநா ।
ப²லபத்ரைரதோ²மூலைர்முநீநர்சிதவாநஸௌ ॥ 7॥
தைரேவ ப²லபத்ரைஶ்ச ஸ மாத²ரமதோஷயத் ।
தஸ்மால்லேபே⁴ பரம் ஸ்தா²நம் ஶைப்³யோऽபி ப்ரு’தி²வீபதி: ॥ 8॥
தே³வதாதிதி²ப்⁴ரு’த்யேப்⁴ய: பித்ரு’ப்⁴யோऽதா²த்மநஸ்ததா² ।
ரு’ணவாஞ்ஜாயதே மர்த்யஸ்தஸ்மாத³ந்ரு’ணதாம் வ்ரஜேத் ॥ 9॥
ஸ்வாத்⁴யாயேந மஹர்ஷிப்⁴யோ தே³வேப்⁴யோ யஜ்ஞகர்மணா ।
பித்ரு’ப்⁴ய: ஶ்ராத்³த⁴தா³நேந ந்ரு’ணாம் அப்⁴யர்சநேந ச ॥ 10॥

வாச: ஶேஷாவஹார்யேண பாலநேநாத்மநோऽபி ச ।
யதா²வத்³த்⁴ரு’த்ய வர்க³ஸ்ய சிகீர்ஷேத்³த⁴ர்மமாதி³த: ॥ 11॥
ப்ரயத்நேந ச ஸம்ஸித்³தா⁴ த⁴நைரபி விவர்ஜிதா: ।
ஸம்யக்³கு⁴த்வா ஹுதவஹம் முநய:ஸித்³தி⁴மாக³தா: ॥ 12॥
விஶ்வாமித்ரஸ்ய புத்ரத்வம்ரு’சீக தநயோऽக³மத் ।
ரு’க்³பி: ⁴ ஸ்துத்வா மஹாபா⁴கோ³ தே³வாந்வை யஜ்ஞபா⁴கி³ந: ॥ 13॥
க³த: ஶுக்ரத்வமுஶநா தே³வதே³வ ப்ரஸாத³நாத் ।
தே³வீம் ஸ்துத்வா து க³க³நே மோத³தே தேஜஸா வ்ரு’த: ॥ 14॥
அஸிதோ தே³வலஶ்சைவ ததா² நாரத³ பர்தவௌ ।
கக்ஷீவாஞ்ஜாமத³க்³ந்யஶ்ச ராமஸ்தாந்த்³யஸ்ததா²ம்ஶுமாந் ॥ 15॥
வஸிஷ்டோ² ஜமத³க்³நிஶ்ச விஶ்வாமித்ரோऽத்ரிரேவ ச ।
ப⁴ரத்³வாஜோ ஹரிஶ்மஶ்ரு:குந்த³தா⁴ர: ஶ்ருதஶ்ரவா: ॥ 16॥
ஏதே மஹர்ஷய:ஸ்துத்வா விஷ்ணும்ரு’க்³பி: ⁴ ஸமாஹிதா: ।
லேபி⁴ரே தபஸா ஸித்³தி⁴ம் ப்ரஸாதா³த்தஸ்ய தீ⁴மத: ॥ 17॥
அநர்ஹாஶ்சார்ஹதாம் ப்ராப்தா:ஸந்த:ஸ்துத்வா தமேவ ஹ ।
ந து வ்ரு’த்³தி⁴மிஹாந்விச்சே²த்கர்மக்ரு’த்வா ஜுகு³ப்ஸிதம் ॥ 18॥
யேऽர்தா² த⁴ர்மேண தே ஸத்யா யேऽத⁴ர்மேண தி⁴க³ஸ்து தாந் ।
த⁴ர்மம் வை ஶாஶ்வதம் லோகே ந ஜஹ்யாத்³த⁴நகாங்க்ஷயா ॥ 19॥
ஆஹிதாக்³நிர்ஹி த⁴ர்மாத்மா ய:ஸ புண்யக்ரு’து³த்தம: ।
வேதா³ஹிஸர்வே ராஜேந்த்³ர ஸ்தி²தாஸ்த்ரிஷ்வக்³நிஷு ப்ரபோ⁴ ॥ 20॥
ஸ சாப்யக்³ந்யாஹிதோ விப்ர: க்ரியா யஸ்ய ந ஹீயதே ।
ஶ்ரேயோ ஹ்யநாஹிதாக்³நித்வமக்³நிஹோத்ரம் ந நிஷ்க்ரியம் ॥ 21॥
அக்³நிராத்மா ச மாதா ச பிதா ஜநயிதா ததா² ।
கு³ருஶ்ச நரஶார்தூ³ல பரிசர்யா யதா²தத²ம் ॥ 22॥
மாநம் த்யக்த்வா யோ நரோ வ்ரு’த்³த⁴ஸேவீ
வித்³வாந்க்லீப:³ பஶ்யதி ப்ரீதியோகா³த் ।
தா³க்ஷ்யேணாஹீநோ த⁴ர்மயுக்தோ நதா³ந்தோ
லோகேऽஸ்மிந்வை பூஜ்யதே ஸத்³பி⁴ரார்ய: ॥ 23॥

பராஶரோவாச
வ்ரு’த்தி:ஸகாஶாத்³வர்ணேப்⁴யஸ்த்ரிப்⁴யோ ஹீநஸ்ய ஶோப⁴நா ।
ப்ரீத்யோபநீதா நிர்தி³ஷ்டா த⁴ர்மிஷ்டா²ந்குருதே ஸதா³ ॥ 1॥
வ்ரு’த்திஶ்சேந்நாஸ்தி ஶூத்³ரஸ்ய பித்ரு’பைதாமஹீ த்⁴ருவா ।
ந வ்ரு’த்திம் பரதோ மார்கே³ச்சு²ஶ்ரூஸாம் து ப்ரயோஜயேத் ॥ 2॥
ஸத்³பி⁴ஸ்து ஸஹ ஸம்ஸர்க:³ ஶோப⁴தே த⁴ர்மத³ர்ஶிபி: ⁴ ।
நித்யம் ஸர்வாஸ்வவஸ்தா²ஸு நாஸத்³பி⁴ரிதி மே மதி: ॥ 3॥
யதோ²த³ய கி³ரௌ த்³ரவ்யம் ஸம்நிகர்ஷேண தீ³ப்யதே ।
ததா²ஸத்ஸம்நிகர்ஷேண ஹீநவர்ணோऽபி தீ³ப்யதே ॥ 4॥
யாத்³ரு’ஶேந ஹி வர்ணேந பா⁴வ்யதே ஶுக்லமம்ப³ரம் ।
தாத்³ரு’ஶம் குருதே ரூபமேததே³வமவைஹி மே ॥ 5॥
தஸ்மாத்³கு³ணேஷு ரஜ்யேதா² மா தோ³ஷேஷு கதா³ சந ।
அநித்யமிஹ மர்த்யாநாம் ஜீவிதம் ஹி சலாசலம் ॥ 6॥
ஸுகே² வா யதி³ வா து:³கே² வர்தமாநோ விசக்ஷண: ।
யஶ்சிநோதி ஶுபா⁴ந்யேவ ஸ ப⁴த்³ராணீஹ பஶ்யதி ॥ 7॥
த⁴ர்மாத³பேதம் யத்கர்ம யத்³யபி ஸ்யாந்மஹாப²லம் ।
ந தத்ஸேவேத மேதா⁴வீ ந தத்³தி⁴தமிஹோச்யதே ॥ 8॥
யோ ஹ்ரு’த்வா கோ³ஸஹஸ்ராணி ந்ரு’போ த³த்³யாத³ரக்ஷிதா ।
ஸ ஶப்³த³மாத்ரப²லபா⁴க்³ராஜா ப⁴வதி தஸ்கர: ॥ 9॥
ஸ்வயம்பூ⁴ரஸ்ரு’ஜச்சாக்³ரே தா⁴தாரம் லோகபூஜிதம் ।
தா⁴தாஸ்ரு’ஜத்புத்ரமேகம் ப்ரஜாநாம் தா⁴ரணே ரதம் ॥ 10॥
தமர்சயித்வா வைஶ்யஸ்து குர்யாத³த்யர்த²ம்ரு’த்³தி⁴மத் ।
ரக்ஷிதவ்யம் து ராஜந்யைருபயோஜ்யம் த்³விஜாதிபி: ⁴ ॥ 11॥
அஜிஹ்மைரஶத² க்ரோதை⁴ர்ஹவ்யகவ்ய ப்ரயோக்த்ரு’பி:⁴ ।
ஶூத்³ரைர்நிர்மார்ஜநம் கார்யமேவம் த⁴ர்மோ ந நஶ்யதி ॥ 12॥
அப்ரநஸ்தே ததோ த⁴ர்மே ப⁴வந்தி ஸுகி²தா: ப்ரஜா: ।

ஸுகே²ந தாஸாம் ராஜேந்த்³ர மோத³ந்தே தி³வி தே³வதா: ॥ 13॥
தஸ்மாத்³யோ ரக்ஷதி ந்ரு’ப:ஸ த⁴ர்மேணாபி⁴பூஜ்யதே ।
அதீ⁴தே சாபி யோ விப்ரோ வைஶ்யோ யஶ்சார்ஜநே ரத: ॥ 14॥
யஶ்ச ஶுஶ்ரூஸதே ஶூத்³ர:ஸததம் நியதேந்த்³ரிய: ।
அதோऽந்யதா² மநுஷ்யேந்த்³ர ஸ்வத⁴ர்மாத்பரிஹீயதே ॥ 15॥
ப்ராண ஸந்தாபநிர்தி³ஷ்டா: காகிந்யோऽபி மஹாப²லா: ।
ந்யாயேநோபார்ஜிதா த³த்தா: கிமுதாந்யா:ஸஹஸ்ரஶ: ॥ 16॥
ஸத்க்ரு’த்ய து த்³விஜாதிப்⁴யோ யோ த³தா³தி நராதி⁴ப ।
யாத்³ரு’ஶம் தாத்³ரு’ஶம் நித்யமஶ்நாதி ப²லமூர்ஜிதம் ॥ 17॥
அபி⁴க³ம்ய த³த்தம் துஷ்ட்யா யத்³த⁴ந்யமாஹுரபி⁴ஷ்டுதம் ।
யாசிதேந து யத்³த³த்தம் ததா³ஹுர்மத்⁴யமம் பு³தா: ⁴ ॥ 18॥
அவஜ்ஞயா தீ³யதே யத்ததை²வாஶ்ரத்³த⁴யாபி ச ।
ததா³ஹுரத⁴மம் தா³நம் முநய:ஸத்யவாதி³ந: ॥ 19॥
அதிக்ரமே மஜ்ஜமாநோ விவிதே⁴ந நர:ஸதா³ ।
ததா² ப்ரயத்நம் குர்வீத யதா²முச்யேத ஸம்ஶயாத் ॥ 20॥
த³மேந ஶோப⁴தே விப்ர:க்ஷத்ரியோ விஜயேந து ।
த⁴நேந வைஶ்ய: ஶூத்³ரஸ்து நித்யம் தா³க்ஷ்யேண ஶோப⁴தே ॥ 21॥

அத்⁴யாய 283

பராஶரோவாச
ப்ரதிக்³ரஹாக³தா விப்ரே க்ஷத்ரியே ஶஸ்த்ரநிர்ஜிதா: ।
வைஶ்யே ந்யாயார்ஜிதாஶ்சைவ ஶூத்³ரே ஶுஶ்ரூஸயார்ஜிதா: ।
ஸ்வலாப்யர்தா:² ப்ரஶஸ்யந்தே த⁴ர்மஸ்யார்தே² மஹாப²லா: ॥ 1॥
நித்யம் த்ரயாணாம் வர்ணாநாம் ஶூத்³ர: ஶுஶ்ரூஸுருச்யதே ।
க்ஷத்ரத⁴ர்மா வைஶ்ய த⁴ர்மா நாவ்ரு’த்தி: பததி த்³விஜ: ।
ஶூத்³ர கர்மா யதா³ து ஸ்யாத்ததா³ பததி வை த்³விஜ: ॥ 2॥
வாநிஜ்யம் பாஶுபால்யம் ச ததா² ஶில்போபஜீவநம் ।
ஶூத்³ரஸ்யாபி விதீ⁴யந்தே யதா³ வ்ரு’த்திர்ந ஜாயதே ॥ 3॥

ரங்கா³வதரணம் சைவ ததா²ரூபோபஜீவநம் ।
மத்³ய மாம்ஸோபஜீவ்யம் ச விக்ரயோ லோஹசர்மணோ: ॥ 4॥
அபூர்விணா ந கர்தவ்யம் கர்ம லோகே விக³ர்ஹிதம் ।
க்ரு’தபூர்விணஸ்து த்யஜதோ மஹாந்த⁴ர்ம இதி ஶ்ருதி: ॥ 5॥
ஸம்ஸித்³தி: ⁴ புருஷோ லோகே யதா³சரதி பாபகம் ।
மதே³நாபி⁴ப்லுத மநாஸ்தச்ச ந க்³ராஹ்யமுச்யதே ॥ 6॥
ஶ்ரூயந்தே ஹி புராணே வை ப்ரஜா தி⁴க்³த³ந்த³ ஶாஸநா: ।
தா³ந்தா த⁴ர்மப்ரதா⁴நாஶ்ச ந்யாயத⁴ர்மாநுவர்தகா: ॥ 7॥
த⁴ர்ம ஏவ ஸதா³ ந்ரூ’ணாமிஹ ராஜந்ப்ரஶஸ்யதே ।
த⁴ர்மவ்ரு’த்³தா⁴ கு³ணாநேவ ஸேவந்தே ஹி நரா பு⁴வி ॥ 8॥
தம் த⁴ர்மமஸுராஸ்தாத நாம்ரு’ஷ்யந்த ஜநாதி⁴ப ।
விவர்த⁴மாநா: க்ரமஶஸ்தத்ர தேऽந்வாவிஶந்ப்ரஜா: ॥ 9॥
தேஷாம் த³ர்ப:ஸமப⁴வத்ப்ரஜாநாம் த⁴ர்மநாஶந: ।
த³ர்பாத்மநாம் தத: க்ரோத: ⁴ புநஸ்தேஷாமஜாயத ॥ 10॥
தத: க்ரோதா⁴பி⁴பூ⁴தாநாம் வ்ரு’த்தம் லஜ்ஜா ஸமந்விதம் ।
ஹ்ரீஶ்சைவாப்யநஶத்³ராஜம்ஸ்ததோ மோஹோ வ்யஜாயத ॥ 11॥
ததோ மோஹபரீதாஸ்தே நாபஶ்யந்த யதா² புரா ।
பரஸ்பராவமர்தே³ந வர்தயந்தி யதா²ஸுக²ம் ॥ 12॥
தாந்ப்ராப்ய து ஸ தி⁴க்³த³ண்டோ³ ந காரணமதோऽப⁴வத் ।
ததோऽப்⁴யக³ச்ச²ந்தே³வாம்ஶ்ச ப்³ராஹ்மணாம்ஶ்சாவமந்ய ஹ ॥ 13॥
ஏதஸ்மிந்நேவ காலே து தே³வா தே³வவரம் ஶிவம் ।
அக³ச்ச²ஞ்ஶரணம் வீரம் ப³ஹுரூபம் க³ணாதி⁴பம் ॥ 14॥
தேந ஸ்ம தே க³க³நகா:³ஸபுரா: பாதிதா:க்ஷிதௌ ।
திஸ்ரோऽப்யேகேந பா³நேந தே³வாப்யாயித தேஜஸா ॥ 15॥
தேஷாமதி⁴பதிஸ்த்வாஸீத்³பீ⁴மோ பீ⁴மபராக்ரம: ।
தே³வதாநாம் ப⁴யகர:ஸ ஹத: ஶூலபாணிநா ॥ 16॥
தஸ்மிந்ஹதேऽத²ஸ்வம் பா⁴வம் ப்ரத்யபத்³யந்த மாநவா: ।
ப்ராவர்தந்த ச வேதா³வை ஶாஸ்த்ராணி ச யதா² புரா ॥ 17॥

ததோऽப்⁴யஸிஞ்சந்ராஜ்யேந தே³வாநாம் தி³வி வாஸவம் ।
ஸப்தர்ஷயஶ்சாந்வயுஞ்ஜந்நராணாம் த³ந்த³ தா⁴ரணே ॥ 18॥
ஸப்தர்ஷீணாமதோ²ர்த்⁴வம் ச விப்ரு’து²ர்நாம பார்தி²வ: ।
ராஜாந:க்ஷத்ரியாஶ்சைவ மந்த³லேஷு ப்ரு’த²க்ப்ரு’த²க் ॥ 19॥
மஹாகுலேஷு யே ஜாதா வ்ரு’த்தா: பூர்வதராஶ் ச யே ।
தேஷாமதா²ஸுரோ பா⁴வோ ஹ்ரு’த³யாந்நாபஸர்பதி ॥ 20॥
தஸ்மாத்தேநைவ பா⁴வேந ஸாநுஷங்கே³ந பார்தி²வா: ।
ஆஸுராண்யேவ கர்மாணி ந்யஸேவந்பீ⁴மவிக்ரமா: ॥ 21॥
ப்ரத்யதிஷ்ட²ம்ஶ்ச தேஷ்வேவ தாந்யேவ ஸ்தா²பயந்தி ச ।
ப⁴ஜந்தே தாநி சாத்³யாபி யே பா³லிஶதமா நரா: ॥ 22॥
தஸ்மாத³ஹம் ப்³ரவீமி த்வாம் ராஜந்ஸஞ்சிந்த்ய ஶாஸ்த்ரத: ।
ஸம்ஸித்³தா⁴தி⁴க³மம் குர்யாத்கர்ம ஹிம்ஸாத்மகம் த்யஜேத் ॥ 23॥
ந ஸங்கரேண த்³ரவிணம் விசிந்வீத விசக்ஷண: ।
த⁴ர்மார்த²ம் ந்யாயமுத்ஸ்ரு’ஜ்ய ந தத்கல்யாநமுச்யதே ॥ 24॥
ஸ த்வமேவம்விதோ⁴ தா³ந்த:க்ஷத்ரிய: ப்ரியபா³ந்த⁴வ: ।
ப்ரஜா ப்⁴ரு’த்யாம்ஶ்ச புத்ராம்ஶ்ச ஸ்வத⁴ர்மேணாநுபாலய ॥ 25॥
இஷ்டாநிஷ்ட ஸமாயோகோ³வைரம் ஸௌஹார்த³மேவ ச ।
அத² ஜாதிஸஹஸ்ராணி ப³ஹூநி பரிவர்ததே ॥ 26॥
தஸ்மாத்³கு³ணேஷு ரஜ்யேதா² மா தோ³ஷேஷு கதா³ சந ।
நிர்கு³ணோ யோ ஹி து³ர்பு³த்³தி⁴ராத்மந: ஸோऽரிருச்யதே ॥ 27॥
மாநுஷேஷு மஹாராஜ த⁴ர்மாத⁴ர்மௌ ப்ரவர்தத: ।
ந ததா²ந்யேஷு பூ⁴தேஷு மநுஷ்யரஹிதேஷ்விஹ ॥ 28॥
த⁴ர்மஶீலோ நரோ வித்³வாநீஹகோऽநீஹகோऽபி வா ।
ஆத்மபூ⁴த:ஸதா³ லோகே சரேத்³பூ⁴தாந்யஹிம்ஸயந் ॥ 29॥
யதா³ வ்யபேதத்³த்⁴ரு’ல்லேக²ம் மநோ ப⁴வதி தஸ்ய வை ।
நாந்ரு’தம் சைவ ப⁴வதி ததா³ கல்யாநம்ரு’ச்ச²தி ॥ 30॥

பராஶரோவாச
ஏஷ த⁴ர்மவிதி⁴ஸ்தாத க்³ரு’ஹஸ்த²ஸ்ய ப்ரகீர்தித: ।
தபஸ்விதி⁴ம் து வக்ஷ்யாமி தந்மே நிக³த³த: ஶ‍்ரு’ணு ॥ 1॥
ப்ராயேந ஹி க்³ரு’ஹஸ்த²ஸ்ய மமத்வம் நாம ஜாயதே ।
ஸங்கா³க³தம் நரஶ்ரேஷ்ட² பா⁴வைஸ்தாமஸராஜஸை: ॥ 2॥
க்³ரு’ஹாண்யாஶ்ரித்ய கா³வஶ்ச க்ஷேத்ராணி ச த⁴நாநி ச ।
தா³ரா: புத்ராஶ்ச ப்⁴ரு’த்யாஶ்ச ப⁴வந்தீஹ நரஸ்ய வை ॥ 3॥
ஏவம் தஸ்ய ப்ரவ்ரு’த்தஸ்ய நித்யமேவாநுபஶ்யத: ।
ராக³த்³வேஷௌ விவர்தே⁴தே ஹ்யநித்யத்வமபஶ்யத: ॥ 4॥
ராக³த்³வேஷாபி⁴பூ⁴தம் ச நரம் த்³ரவ்யவஶாநுக³ம் ।
மோஹஜாதா ரதிர்நாம ஸமுபைதி நராதி⁴ப ॥ 5॥
க்ரு’தார்தோ² போ⁴க³தோ பூ⁴த்வா ஸ வை ரதிபராயந: ।
லாப⁴ம் க்³ராம்யஸுகா²த³ந்யம் ரதிதோ நாநுபஶ்யதி ॥ 6॥
ததோ லோபா⁴பி⁴பூ⁴தாத்மா ஸங்கா³த்³வர்த⁴யதே ஜநம் ।
புஷ்ட்யர்த²ம் சைவ தஸ்யேஹ ஜநஸ்யார்த²ம் சிகீர்ஷதி ॥ 7॥
ஸ ஜாநந்நபி சாகார்யமர்தா²ர்த²ம் ஸேவதே நர: ।
பா³ல ஸ்நேஹபரீதாத்மா தத்க்ஷயாச்சாநுதப்யதே ॥ 8॥
ததோ மாநேந ஸம்பந்நோ ரக்ஷந்நாத்மபராஜயம் ।
கரோதி யேந போ⁴கீ³ஸ்யாமிதி தஸ்மாத்³விநஶ்யதி ॥ 9॥
தபோ ஹி பு³த்³தி⁴யுக்தாநாம் ஶாஶ்வதம் ப்³ரஹ்ம த³ர்ஶநம் ।
அந்விச்ச²தாம் ஶுப⁴ம் கர்ம நராணாம் த்யஜதாம் ஸுக²ம் ॥ 10॥
ஸ்நேஹாயதந நாஶாச்ச த⁴நநாஶாச்ச பார்தி²வ ।
ஆதி⁴வ்யாதி⁴ ப்ரதாபாச்ச நிர்வேத³முபக³ச்ச²தி ॥ 11॥
நிர்வேதா³தா³த்மஸம்போ³த: ⁴ ஸம்போ³தா⁴ச்சா²ஸ்த்ர த³ர்ஶநம் ।
ஶாஸ்த்ரார்த²த³ர்ஶநாத்³ராஜம்ஸ்தப ஏவாநுபஶ்யதி ॥ 12॥
து³ர்லபோ⁴ ஹி மநுஷ்யேந்த்³ர நர: ப்ரத்யவமர்ஶவாந் ।

யோ வை ப்ரிய ஸுகே²க்ஷீணே தப: கர்தும் வ்யவஸ்யதி ॥ 13॥
தப:ஸர்வக³தம் தாத ஹீநஸ்யாபி விதீ⁴யதே ।
ஜிதேந்த்³ரியஸ்ய தா³ந்தஸ்ய ஸ்வர்க³மார்க³ப்ரதே³ஶகம் ॥ 14॥
ப்ரஜாபதி: ப்ரஜா: பூர்வமஸ்ரு’ஜத்தபஸா விபு: ⁴ ।
க்வ சித்க்வ சித்³வ்ரதபரோ வ்ரதாந்யாஸ்தா²ய பார்தி²வ ॥ 15॥
ஆதி³த்யா வஸவோ ருத்³ராஸ்ததை²வாக்³ந்யஶ்விமாருதா: ।
விஶ்வேதே³வாஸ்ததா²ஸாத்⁴யா: பிதரோऽத² மருத்³க³ணா: ॥ 16॥
யக்ஷராக்ஷஸ க³ந்த⁴ர்வா:ஸித்³தா⁴ஶ்சாந்யே தி³வௌகஸ: ।
ஸம்ஸித்³தா⁴ஸ்தபஸா தாத யே சாந்யே ஸ்வர்க³வாஸிந: ॥ 17॥
யே சாதௌ³ ப்³ரஹ்மணா ஸ்ரு’ஷ்டா ப்³ராஹ்மணாஸ்தபஸா புரா ।
தே பா⁴வயந்த: ப்ரு’தி²வீம் விசரந்தி தி³வம் ததா² ॥ 18॥
மர்த்யலோகே ச ராஜாநோ யே சாந்யே க்³ரு’ஹமேதி⁴ந: ।
மஹாகுலேஷு த்³ரு’ஶ்யந்தே தத்ஸர்வம் தபஸ: ப²லம் ॥ 19॥
கௌஶிகாநி ச வஸ்த்ராணி ஶுபா⁴ந்யாப⁴ரணாநி ச ।
வாஹநாஸந யாநாநி ஸர்வம் தத்தபஸ: ப²லம் ॥ 20॥
மநோऽநுகூலா: ப்ரமதா³ரூபவத்ய:ஸஹஸ்ரஶ: ।
வாஸ: ப்ராஸாத³ப்ரு’ஷ்டே² ச தத்ஸர்வம் தபஸ: ப²லம் ॥ 21॥
ஶயநாநி ச முக்²யாநி போ⁴ஜ்யாநி விவிதா⁴நி ச ।
அபி⁴ப்ரேதாநி ஸர்வாணி ப⁴வந்தி க்ரு’தகர்மணாம் ॥ 22॥
நாப்ராப்யம் தபஸா கிம் சித்த்ரைலோக்யேऽஸ்மிந்பரந்தப ।
உபபோ⁴க³ பரித்யாக:³ ப²லாந்யக்ரு’தகர்மணாம் ॥ 23॥
ஸுகி²தோ து:³கி²தோ வாபி நரோ லோப⁴ம் பரித்யஜேத் ।
அவேக்ஷ்ய மநஸா ஶாஸ்த்ரம் பு³த்³த்⁴யா ச ந்ரு’பஸத்தம ॥ 24॥
அஸந்தோஷோऽஸுகா²யைவ லோபா⁴தி³ந்த்³ரியவிப்⁴ரம: ।
ததோऽஸ்ய நஶ்யதி ப்ரஜ்ஞா வித்³யேவாப்⁴யாஸ வர்ஜிதா ॥ 25॥
நஷ்ட ப்ரஜ்ஞோ யதா³ ப⁴வதி ததா³ ந்யாயம் ந பஶ்யதி ।
தஸ்மாத்ஸுக²க்ஷயே ப்ராப்தே புமாநுக்³ரம் தபஶ் சரேத் ॥ 26॥

யதி³ஷ்டம் தத்ஸுக²ம் ப்ராஹுர்த்³வேஷ்யம் து:³க²மிஹோச்யதே ।
க்ரு’தாக்ரு’தஸ்ய தபஸ: ப²லம் பஶ்யஸ்வ யாத்³ரு’ஶம் ॥ 27॥
நித்யம் ப⁴த்³ராணி பஶ்யந்தி விஷயாம்ஶ்சோபபு⁴ஞ்ஜதே ।
ப்ராகாஶ்யம் சைவ க³ச்ச²ந்தி க்ரு’த்வா நிஷ்கல்மஷம் தப: ॥ 28॥
அப்ரியாண்யவமாநாம்ஶ்ச து:³க²ம் ப³ஹுவிதா⁴த்மகம் ।
ப²லார்தீ² தத்பத²த்யக்த: ப்ராப்நோதி விஷயாத்மகம் ॥ 29॥
த⁴ர்மே தபஸி தா³நே ச விசிகித்ஸாஸ்ய ஜாயதே ।
ஸ க்ரு’த்வா பாபகாந்யேவ நிரயம் ப்ரதிபத்³யதே ॥ 30॥
ஸுகே² து வர்தமாநோ வை து:³கே² வாபி நரோத்தம ।
ஸ்வவ்ரு’த்தாத்³யோ ந சலதி ஶாஸ்த்ரசக்ஷு:ஸ மாநவ: ॥ 31॥
இஷுப்ரபாத மாத்ரம் ஹி ஸ்பர்ஶயோகே³ ரதி:ஸ்ம்ரு’தா ।
ரஸநே த³ர்ஶநே க்⁴ராணே ஶ்ரவணே ச விஶாம் பதே ॥ 32॥
ததோऽஸ்ய ஜாயதே தீவ்ரா வேத³நா தத்க்ஷயாத்புந: ।
பு³தா⁴ யேந ப்ரஶம்ஸந்தி மோக்ஷம் ஸுக²மநுத்தமம் ॥ 33॥
தத: ப²லார்த²ம் சரதி ப⁴வந்தி ஜ்யாயஸோ கு³ணா: ।
த⁴ர்மவ்ரு’த்த்யா ச ஸததம் காமார்தா²ப்⁴யாம் ந ஹீயதே ॥ 34॥
அப்ரயத்நாக³தா: ஸேவ்யா க்³ரு’ஹஸ்தை²ர்விஷயா:ஸதா³ ।
ப்ரயத்நேநோபக³ம்யஶ்ச ஸ்வத⁴ர்ம இதி மே மதி: ॥ 35॥
மாநிநாம் குலஜாதாநாம் நித்யம் ஶாஸ்த்ரார்த²சக்ஷுஷாம் ।
த⁴ர்மக்ரியா வியுக்தாநாமஶக்த்யா ஸம்வ்ரு’தாத்மநாம் ॥ 36॥
க்ரியமாணம் யதா³ கர்ம நாஶம் க³ச்ச²தி மாநுஷம் ।
தேஷாம் நாந்யத்³ரு’தே லோகே தபஸ: கர்ம வித்³யதே ॥ 37॥
ஸர்வாத்மநா து குர்வீத க்³ரு’ஹஸ்த:² கர்ம நிஶ்சயம் ।
தா³க்ஷ்யேண ஹவ்யகவ்யார்த²ம் ஸ்வத⁴ர்மம் விசரேந்ந்ரு’ப ॥ 38॥
யதா² நதீ³நதா:³ஸர்வே ஸாக³ரே யாந்தி ஸம்ஸ்தி²தம் ।
ஏவமாஶ்ரமிண:ஸர்வே க்³ரு’ஹஸ்தே² யாந்தி ஸம்ஸ்தி²தம் ॥ 39॥

ஜநக
வர்ணோ விஶேஷவர்ணாநாம் மஹர்ஷே கேந ஜாயதே ।
ஏததி³ச்சா²ம்யஹம் ஶ்ரோதும் தத்³ப்³ரூஹி வத³தாம் வர ॥ 1॥
யதே³தஜ்ஜாயதேऽபத்யம் ஸ ஏவாயமிதி ஶ்ருதி: ।
கத²ம் ப்³ராஹ்மணதோ ஜாதோ விஶேஷக்³ரஹணம் க³த: ॥ 2॥
பராஶரோவாச
ஏவமேதந்மஹாராஜ யேந ஜாத:ஸ ஏவ ஸ: ।
தபஸஸ்த்வபகர்ஷேண ஜாதிக்³ரஹணதாம் க³த: ॥ 3॥
ஸுக்ஷேத்ராச்ச ஸுபீ³ஜாச்ச புண்யோ ப⁴வதி ஸம்ப⁴வ: ।
அதோऽந்யதரதோ ஹீநாத³வரோ நாம ஜாயதே ॥ 4॥
வக்ராத்³பு⁴ஜாப்⁴யாமூருப்⁴யாம் பத்³ப்⁴யாம் சைவாத² ஜஜ்ஞிரே ।
ஸ்ரு’ஜத: ப்ரஜாபதேர்லோகாநிதி த⁴ர்மவிதோ³ விது:³ ॥ 5॥
முக²ஜா ப்³ராஹ்மணாஸ்தாத பா³ஹுஜா:க்ஷத்ரப³ந்த⁴வ: ।
ஊருஜா த⁴நிநோ ராஜந்பாத³ஜா: பரிசாரகா: ॥ 6॥
சதுர்ணாமேவ வர்ணாநாமாக³ம: புருஷர்ஷப⁴ ।
அதோऽந்யே த்வதிரிக்தா யே தே வை ஸங்கரஜா:ஸ்ம்ரு’தா: ॥ 7॥
க்ஷத்ரஜாதிரதா²ம்ப³ஸ்தா² உக்³ரா வைதே³ஹகாஸ்ததா² ।
ஶ்வபாகா: புல்கஸா:ஸ்தேநா நிஷாதா:³ஸூதமாக³தா:⁴ ॥ 8॥
ஆயோகா:³ கரணா வ்ராத்யாஶ்சந்தா³லாஶ்ச நராதி⁴ப ।
ஏதே சதுர்ப்⁴யோ வர்ணேப்⁴யோ ஜாயந்தே வை பரஸ்பரம் ॥ 9॥
ஜநக
ப்³ரஹ்மணைகேந ஜாதாநாம் நாநாத்வம் கோ³த்ரத: கத²ம் ।
ப³ஹூநீஹ ஹி லோகே வை கோ³த்ராணி முநிஸத்தம ॥ 10॥
யத்ர தத்ர கத²ம் ஜாதா:ஸ்வயோநிம் முநயோ க³தா: ।
ஶூத்³ரயோநௌ ஸமுத்பந்நா வியோநௌ ச ததா²பரே ॥ 11॥
பராஶரோவாச
ராஜந்நேதத்³ப⁴வேத்³க்³ராஹ்யமபக்ரு’ஷ்டேந ஜந்மநா ।
மஹாத்மாநம் ஸமுத்பத்திஸ்தபஸா பா⁴விதாத்மநாம் ॥ 12॥

உத்பாத்³ய புத்ராந்முநயோ ந்ரு’பதௌ யத்ர தத்ர ஹ ।
ஸ்வேநைவ தபஸா தேஷாம்ரு’ஷித்வம் வித³து: ⁴ புந: ॥ 13॥
பிதாமஹஶ்ச மே பூர்வம்ரு’ஶ்யஶ‍்ரு’ங்க³ஶ்ச காஶ்யப: ।
வதஸ்தாந்த்³ய: க்ரு’பஶ்சைவ கக்ஷீவாந்கமதா²த³ய: ॥ 14॥
யவக்ரீதஶ்ச ந்ரு’பதே த்³ரோணஶ்ச வத³தாம் வர: ।
ஆயுர்மதங்கோ³ த³த்தஶ் ச த்³ருபதோ³ மத்ஸ்ய ஏவ ச ॥ 15॥
ஏதே ஸ்வாம் ப்ரக்ரு’திம் ப்ராப்தா வைதே³ஹ தபஸோऽऽஶ்ரயாத் ।
ப்ரதிஷ்டி²தா வேத³விதோ³ த³மே தபஸி சைவ ஹி ॥ 16॥
மூலகோ³த்ராணி சத்வாரி ஸமுத்பந்நாநி பார்தி²வ ।
அங்கி³ரா: கஶ்யபஶ்சைவ வஸிஷ்டோ² ப்⁴ரு’கு³ரேவ ச ॥ 17॥
கர்மதோऽந்யாநி கோ³த்ராணி ஸமுத்பந்நாநி பார்தி²வ ।
நாமதே⁴யாநி தபஸா தாநி ச க்³ரஹணம் ஸதாம் ॥ 18॥
ஜநக
விஶேஷத⁴ர்மாந்வர்ணாநாம் ப்ரப்³ரூஹி ப⁴க³வந்மம ।
ததா²ஸாமாந்ய த⁴ர்மாம்ஶ்ச ஸர்வத்ர குஶலோ ஹ்யஸி ॥ 19॥
பரா
ப்ரதிக்³ரஹோ யாஜநம் ச ததை²வாத்⁴யாபநம் ந்ரு’ப ।
விஶேஷத⁴ர்மோ விப்ராணாம் ரக்ஷா க்ஷத்ரஸ்ய ஶோப⁴நா ॥ 20॥
க்ரு’ஷிஶ்ச பாஶுபால்யம் ச வாநிஜ்யம் ச விஶாம் அபி ।
த்³விஜாநாம் பரிசர்யா ச ஶூத்ர கர்ம நராதி⁴ப ॥ 21॥
விஶேஷத⁴ர்மா ந்ரு’பதே வர்ணாநாம் பரிகீர்திதா: ।
த⁴ர்மாந்ஸாதா⁴ரணாம்ஸ்தாத விஸ்தரேண ஶ‍்ரு’ணுஷ்வ மே ॥ 22॥
ஆந்ரு’ஶம்ஸ்யமஹிம்ஸா சாப்ரமாத:³ஸம்விபா⁴கி³தா ।
ஶ்ராத்³த⁴கர்மாதிதே²யம் ச ஸத்யமக்ரோத⁴ ஏவ ச ॥ 23॥
ஸ்வேஷு தா³ரேஷு ஸந்தோஷ: ஶௌசம் நித்யாநஸூயதா ।
ஆத்மஜ்ஞாநம் திதிக்ஷா ச த⁴ர்மா:ஸாதா⁴ரணா ந்ரு’ப ॥ 24॥
ப்³ராஹ்மணா:க்ஷத்ரியா வைஶ்யாஸ்த்ரயோ வர்ணா த்³விஜாதய: ।
அத்ர தேஷாமதீ⁴காரோ த⁴ர்மேஷு த்³விபதா³ம் வர ॥ 25॥

விகர்மாவஸ்தி²தா வர்ணா: பதந்தி ந்ரு’பதே த்ரய: ।
உந்நமந்தி யதா²ஸந்தமாஶ்ரித்யேஹ ஸ்வகர்மஸு ॥ 26॥
ந சாபி ஶூத்³ர: பததீதி நிஶ்சயோ
ந சாபி ஸம்ஸ்காரமிஹார்ஹதீதி வா ।
ஶ்ருதிப்ரவ்ரு’த்தம் ந ச த⁴ர்மமாப்நுதே
ந சாஸ்ய த⁴ர்மே ப்ரதிஷேத⁴நம் க்ரு’தம் ॥ 27॥
வைதே³ஹகம் ஶூத்³ரமுதா³ஹரந்தி
த்³விஜா மஹாராஜ ஶ்ருதோபபந்நா: ।
அஹம் ஹி பஶ்யாமி நரேந்த்³ர தே³வம்
விஶ்வஸ்ய விஷ்ணும் ஜக³த: ப்ரதா⁴நம் ॥ 28॥
ஸதாம் வ்ரு’த்தமநுஷ்டா²ய நிஹீநா உஜ்ஜிஹீர்ஷவ: ।
மந்த்ரவர்ஜம் ந து³ஷ்யந்தி குர்வாணா: பௌஷ்டிகீ: க்ரியா: ॥ 29॥
யதா² யதா²ஹிஸத்³வ்ரு’த்தமாலம்ப³ந்தீதரே ஜநா: ।
ததா² ததா²ஸுக²ம் ப்ராப்ய ப்ரேத்ய சேஹ ச ஶேரதே ॥ 30॥
ஜ
கிம் கர்ம தூ³ஸயத்யேநமத² ஜாதிர்மஹாமுநே ।
ஸந்தே³ஹோ மே ஸமுத்பந்நஸ்தந்மே வ்யாக்²யாதுமர்ஹஸி ॥ 31॥
பரா
அஸம்ஶயம் மஹாராஜ உப⁴யம் தோ³ஷகாரகம் ।
கர்ம சைவ ஹி ஜாதிஶ்ச விஶேஷம் து நிஶாமய ॥ 32॥
ஜாத்யா ச கர்மணா சைவ து³ஷ்டம் கர்ம நிஷேவதே ।
ஜாத்யா து³ஷ்டஶ்ச ய: பாபம் ந கரோதி ஸ பூருஷ: ॥ 33॥
ஜாத்யா ப்ரதா⁴நம் புருஷம் குர்வாணம் கர்ம தி⁴க்க்ரு’தம் ।
கர்ம தத்³தூ³ஸயத்யேநம் தஸ்மாத்கர்ம ந ஶோப⁴நம் ॥ 34॥
ஜ
காநி கர்மாணி த⁴ர்ம்யாணி லோகேऽஸ்மிந்த்³விஜஸத்தம ।
ந ஹிம்ஸந்தீஹ பூ⁴தாநி க்ரியமாணாநி ஸர்வதா³ ॥ 35॥
பரா
ஶ‍்ரு’ணு மேऽத்ர மஹாராஜ யந்மாம் த்வம் பரிப்ரு’ச்ச²ஸி ।

யாநி கர்மாண்யஹிம்ஸ்ராணி நரம் த்ராயந்தி ஸர்வதா³ ॥ 36॥
ஸம்ந்யஸ்யாக்³நீநுபாஸீநா: பஶ்யந்தி விக³தஜ்வரா: ।
நை:ஶ்ரேயஸம் த⁴ர்மபத²ம் ஸமாருஹ்ய யதா²க்ரமம் ॥ 37॥
ப்ரஶ்ரிதா விநயோபேதா த³மநித்யா:ஸுஸம்ஶிதா: ।
ப்ரயாந்தி ஸ்தா²நமஜரம் ஸர்வகர்ம விவர்ஜிதா: ॥ 38॥
ஸர்வே வர்ணா த⁴ர்மகார்யாணி ஸம்யக்
க்ரு’த்வா ராஜந்ஸத்யவாக்யாநி சோக்த்வா ।
த்யக்த்வாத⁴ர்மம் தா³ருணம் ஜீவலோகே
யாந்தி ஸ்வர்க³ம் நாத்ர கார்யோ விசார: ॥ 39॥

பராஶரோவாச
பிதா ஸுகா²யோ கு³ரவ:ஸ்த்ரியஶ் ச
ந நிர்கு³ணா நாம ப⁴வந்தி லோகே ।
அநந்யப⁴க்தா: ப்ரியவாதி³நஶ் ச
ஹிதாஶ்ச வஶ்யாஶ்ச ததை²வ ராஜந் ॥ 1॥
பிதா பரம் தை³வதம் மாநவாநாம்
மாதுர்விஶிஷ்டம் பிதரம் வத³ந்தி ।
ஜ்ஞாநஸ்ய லாப⁴ம் பரமம் வத³ந்தி
ஜிதேந்த்³ரியார்தா:² பரமாப்நுவந்தி ॥ 2॥
ரணாஜிரே யத்ர ஶராக்³நிஸம்ஸ்தரே
ந்ரு’பாத்மஜோ கா⁴தமவாப்ய த³ஹ்யதே ।
ப்ரயாதி லோகாநமரை:ஸுது³ர்லபா⁴ந்
நிஷேவதே ஸ்வர்க³ப²லம் யதா²ஸுக²ம் ॥ 3॥
ஶ்ராந்தம் பீ⁴தம் ப்⁴ரஷ்ட ஶஸ்த்ரம் ருத³ந்தம்
பராங்முக²ம் பரிப³ர்ஹைஶ்ச ஹீநம் ।
அநுத்³யதம் ரோகி³ணம் யாசமாநம்
ந வை ஹிம்ஸ்யாத்³பா³லவ்ரு’த்³தௌ⁴ ச ராஜந் ॥ 4॥
பரிப³ர்ஹை:ஸுஸம்பந்நமுத்³யதம் துல்யதாம் க³தம் ।

அதிக்ரமேத ந்ரு’பதி:ஸங்க்³ராமே க்ஷத்ரியாத்மஜம் ॥ 5॥
துல்யாதி³ஹ வத: ⁴ ஶ்ரேயாந்விஶிஷ்டாச்சேதி நிஶ்சய: ।
நிஹீநாத்காதராச்சைவ ந்ரு’பாணாம் க³ர்ஹிதோ வத:⁴ ॥ 6॥
பாபாத்பாபஸமாசாராந்நிஹீநாச்ச நராதி⁴ப ।
பாப ஏவ வத: ⁴ ப்ரோக்தோ நரகாயேதி நிஶ்சய: ॥ 7॥
ந கஶ்சித்த்ராதி வை ராஜந்தி³ஷ்டாந்த வஶமாக³தம் ।
ஸாவஶேஷாயுஷம் சாபி கஶ்சிதே³வாபகர்ஷதி ॥ 8॥
ஸ்நிக்³தை⁴ஶ்ச க்ரியமாணாநி கர்மாணீஹ நிவர்தயேத் ।
ஹிம்ஸாத்மகாநி கர்மாணி நாயுரிச்சே²த்பராயுஷா ॥ 9॥
க்³ரு’ஹஸ்தா²நாம் து ஸர்வேஷாம் விநாஶமபி⁴காங்க்ஷிதாம் ।
நித⁴நம் ஶோப⁴நம் தாத புலிநேஷு க்ரியாவதாம் ॥ 10॥
ஆயுஷிக்ஷயமாபந்நே பஞ்சத்வமுபக³ச்ச²தி ।
நாகாரணாத்தத்³ப⁴வதி காரணைருபபாதி³தம் ॥ 11॥
ததா² ஶரீரம் ப⁴வதி தே³ஹாத்³யேநோபபாதி³தம் ।
அத்⁴வாநம் க³தகஶ்சாயம் ப்ராப்தஶ்சாயம் க்³ரு’ஹாத்³க்³ரு’ஹம் ॥ 12॥
த்³விதீயம் காரணம் தத்ர நாந்யத்கிம் சந வித்³யதே ।
தத்³தே³ஹம் தே³ஹிநாம் யுக்தம் மோக்ஷபூ⁴தேஷு வர்ததே ॥ 13॥
ஸிரா ஸ்நாய்வஸ்தி²ஸங்கா⁴தம் பீ³ப⁴த்ஸா மேத்⁴ய ஸங்குலம் ।
பூ⁴தாநாமிந்த்³ரியாணாம் ச கு³ணாநாம் ச ஸமாக³தம் ॥ 14॥
த்வக³ந்தம் தே³ஹமித்யாஹுர்வித்³வாம்ஸோऽத்⁴யாத்மசிந்தகா: ।
புநைரபி பரிக்ஷீணம் ஶரீரம் மர்த்யதாம் க³தம் ॥ 15॥
ஶரீரிணா பரித்யக்தம் நிஶ்சேஷ்டம் க³தசேதநம் ।
பூ⁴தை: ப்ரக்ரு’தமாபந்நைஸ்ததோ பூ⁴மௌ நிமஜ்ஜதி ॥ 16॥
பா⁴விதம் கர்மயோகே³ந ஜாயதே தத்ர தத்ர ஹ ।
இத³ம் ஶரீரம் வைதே³ஹ ம்ரியதே யத்ர தத்ர ஹ ।
தத்ஸ்வபா⁴வோऽபரோ த்³ரு’ஷ்டோ விஸர்க:³ கர்மணஸ்ததா² ॥ 17॥
ந ஜாயதே து ந்ரு’பதே கம் சித்காலமயம் புந: ।
பரிப்⁴ரமதி பூ⁴தாத்மா த்³யாமிவாம்பு³த⁴ரோ மஹாந் ॥ 18॥

ஸ புநர்ஜாயதே ராஜந்ப்ராப்யேஹாயதநம் ந்ரு’ப ।
மநஸ: பரமோ ஹ்யாத்மா இந்த்³ரியேப்⁴ய: பரம் மந: ॥ 19॥
த்³விவிதா⁴நாம் ச பூ⁴தாநாம் ஜங்க³மா: பரமா ந்ரு’ப ।
ஜங்க³மாநாமபி ததா² த்³விபதா:³ பரமா மதா: ।
த்³விபதா³நாமபி ததா² த்³விஜா வை பரமா:ஸ்ம்ரு’தா: ॥ 20॥
த்³விஜாநாமபி ராஜேந்த்³ர ப்ரஜ்ஞாவந்த: பரா மதா: ।
ப்ராஜ்ஞாநாமாத்மஸம்பு³த்³தா:⁴ ஸம்பு³த்³தா⁴நாமமாநிந: ॥ 21॥
ஜாதமந்வேதி மரணம் ந்ரு’ணாமிதி விநிஶ்சய: ।
அந்தவந்தி ஹி கர்மாணி ஸேவந்தே கு³ணத: ப்ரஜா: ॥ 22॥
ஆபந்நே தூத்தராம் காஷ்டா²ம் ஸூர்யே யோ நித⁴நம் வ்ரஜேத் ।
நக்ஷத்ரே ச முஹூர்தே ச புண்யே ராஜந்ஸ புண்யக்ரு’த் ॥ 23॥
அயோஜயித்வா க்லேஶேந ஜநம் ப்லாவ்ய ச து³ஷ்க்ரு’தம் ।
ம்ரு’த்யுநாப்ராக்ரு’தேநேஹ கர்மக்ரு’த்வாத்மஶக்தித: ॥ 24॥
விஷமுத்³ப³ந்த⁴நம் தா³ஹோ த³ஸ்யு ஹஸ்தாத்ததா² வத: ⁴ ।
த³ம்ஸ்த்ரிப்⁴யஶ்ச பஶுப்⁴யஶ்ச ப்ராக்ரு’தோ வத⁴ உச்யதே ॥ 25॥
ந சைபி: ⁴ புண்யகர்மாணோ யுஜ்யந்தே நாபி⁴ஸந்தி⁴ஜை: ।
ஏவம்விதை⁴ஶ்ச ப³ஹுபி⁴ரபரை: ப்ராக்ரு’தைரபி ॥ 26॥
ஊர்த்⁴வம் ஹித்வா ப்ரதிஷ்ட²ந்தே ப்ராநா: புண்யக்ரு’தாம் ந்ரு’ப ।
மத்⁴யதோ மத்⁴யபுண்யாநாமதோ⁴ து³ஷ்க்ரு’த கர்மணாம் ॥ 27॥
ஏக: ஶத்ருர்ந த்³விதீயோऽஸ்தி ஶத்ருர்
அஜ்ஞாநதுல்ய: புருஷஸ்ய ராஜந் ।
யேநாவ்ரு’த:குருதே ஸம்ப்ரயுக்தோ
கோ⁴ராணி கர்மாணி ஸுதா³ருணாநி ॥ 28॥
ப்ரபோ³த⁴நார்த²ம் ஶ்ருதித⁴ர்மயுக்தம்
வ்ரு’த்³த்³தா⁴நுபாஸ்யம் ச ப⁴வேத யஸ்ய ।
ப்ரயத்நஸாத்⁴யோ ஹி ஸ ராஜபுத்ர
ப்ரஜ்ஞாஶரேணோந்மதி²த: பரைதி ॥ 29॥

அதீ⁴த்ய வேதா³ம்ஸ்தபஸா ப்³ரஹ்மசாரீ
யஜ்ஞாஞ்ஶக்த்யா ஸம்நிஸ்ரு’ஜ்யேஹ பஞ்ச ।
வநம் க³ச்சே²த்புருஷோ த⁴ர்மகாம:
ஶ்ரேயஶ்சித்வா ஸ்தா²பயித்வா ஸ்வவம்ஶம் ॥ 30॥
உபபோ⁴கை³ரபி த்யக்தம் நாத்மாநமவஸாத³யேத் ।
சந்தா³லத்வேऽபி மாநுஷ்யம் ஸர்வதா² தாத து³ர்லப⁴ம் ॥ 31॥
இயம் ஹி யோநி: ப்ரத²மா யாம் ப்ராப்ய ஜக³தீபதே ।
ஆத்மா வை ஶக்யதே த்ராதும் கர்மபி: ⁴ ஶுப⁴லக்ஷணை: ॥ 32॥
கத²ம் ந விப்ரநஶ்யேம யோநீதோऽஸ்யா இதி ப்ரபோ⁴ ।
குர்வந்தி த⁴ர்மம் மநுஜா: ஶ்ருதிப்ராமாந்ய த³ர்ஶநாத் ॥ 33॥
யோ து³ர்லப⁴தரம் ப்ராப்ய மாநுஷ்யமிஹ வை நர: ।
த⁴ர்மாவமந்தா காமாத்மா ப⁴வேத்ஸ க²லு வஞ்ச்யதே ॥ 34॥
யஸ்து ப்ரீதிபுரோகே³ண சக்ஷுஷா தாத பஶ்யதி ।
தீ³போபமாநி பூ⁴தாநி யாவத³ர்சிர்ந நஶ்யதி ॥ 35॥
ஸாந்த்வேநாநுப்ரதா³நேந ப்ரியவாதே³ந சாப்யுத ।
ஸமது:³க²ஸுகோ² பூ⁴த்வா ஸ பரத்ர மஹீயதே ॥ 36॥
தா³நம் த்யாக:³ ஶோப⁴நா மூர்திரத்³ப்⁴யோ
பூ⁴ய: ப்லாவ்யம் தபஸா வை ஶரீரம் ।
ஸரஸ்வதீ நைமிஷபுஷ்கரேஷு
யே சாப்யந்யே புண்யதே³ஶா: ப்ரு’தி²வ்யாம் ॥ 37॥
க்³ரு’ஹேஷு யேஷாமஸவ: பதந்தி
தேஷாமதோ² நிர்ஹரநம் ப்ரஶஸ்தம் ।
யாநேந வை ப்ராபநம் ச ஶ்மஶாநே
ஶௌசேந நூநம் விதி⁴நா சைவ தா³ஹ: ॥ 38॥
இஷ்டி: புஷ்டிர்யஜநம் யாஜநம் ச
தா³நம் புண்யாநாம் கர்மணாம் ச ப்ரயோக:³ ।
ஶக்த்யா பித்ர்யம் யச்ச கிம் சித்ப்ரஶஸ்தம்
ஸர்வாண்யாத்மார்தே² மாநவோ ய: கரோதி ॥ 39॥
த⁴ர்மஶாஸ்த்ராணி வேதா³ஶ்ச ஷட³ங்கா³நி நராதி⁴ப ।

ஶ்ரேயஸோऽர்தே² விதீ⁴யந்தே நரஸ்யாக்லிஷ்ட கர்மண: ॥ 40॥
பீ⁴ஷ்மோவாச
ஏவத்³வை ஸர்வமாக்²யாதம் முநிநா ஸுமஹாத்மநா ।
விதே³ஹராஜாய புரா ஶ்ரேயஸோऽர்தே² நராதி⁴ப ॥ 41॥

அத்⁴யாய 287

பீ⁴ஷ்மோவாச
புநரேவ து பப்ரச்ச² ஜநகோ மிதி²லாதி⁴ப: ।
பராஶரம் மஹாத்மாநம் த⁴ர்மே பரமநிஶ்சயம் ॥ 1॥
கிம் ஶ்ரேய: கா க³திர்ப்³ரஹ்மந்கிம் க்ரு’தம் ந விநஶ்யதி ।
க்வ க³தோ ந நிவர்தேத தந்மே ப்³ரூஹி மஹாமுநே ॥ 2॥
பராஶரோவாச
அஸங்க:³ ஶ்ரேயஸோ மூலம் ஜ்ஞாநம் ஜ்ஞாநக³தி: பரா ।
சீர்ணம் தபோ ந ப்ரநஶ்யேத்³வாப: க்ஷேத்ரே ந நஶ்யதி ॥ 3॥
சி²த்த்வாத⁴ர்மமயம் பாஶம் யதா³ த⁴ர்மேऽபி⁴ரஜ்யதே ।
த³த்த்வாப⁴ய க்ரு’தம் தா³நம் ததா³ஸித்³தி⁴மவாப்நுயாத் ॥ 4॥
யோ த³தா³தி ஸஹஸ்ராணி க³வாமஶ்வஶதாநி ச ।
அப⁴யம் ஸர்வபூ⁴தேப்⁴யஸ்தத்³தா³நமதிவர்ததே ॥ 5॥
வஸந்விஷயமத்⁴யேऽபி ந வஸத்யேவ பு³த்³தி⁴மாந் ।
ஸம்வஸத்யேவ து³ர்பு³த்³தி⁴ரஸத்ஸு விஷயேஷ்வபி ॥ 6॥
நாத⁴ர்ம: ஶ்லிஷ்யதே ப்ராஜ்ஞமாப: புஷ்கர பர்ணவத் ।
அப்ராஜ்ஞமதி⁴கம் பாபம் ஶ்லிஷ்யதே ஜது காஷ்ட²வத் ॥ 7॥
நாத⁴ர்ம: காரணாபேக்ஷீ கர்தாரமபி⁴முஞ்சதி ।
கர்தா க²லு யதா²காலம் தத்ஸர்வமபி⁴பத்³யதே ।
ந பீ⁴த்³யந்தே க்ரு’தாத்மாந ஆத்மப்ரத்யய த³ர்ஶிந: ॥ 8॥
பு³த்³தி⁴கர்மேந்த்³ரியாணாம் ஹி ப்ரமத்தோ யோ ந பு³த்⁴யதே ।
ஶுபா⁴ஶுபே⁴ஷு ஸக்தாத்மா ப்ராப்நோதி ஸுமஹத்³ப⁴யம் ॥ 9॥
வீதராகோ³ஜிதக்ரோத: ⁴ ஸம்யக்³ப⁴வதி ய:ஸதா³ ।

விஷயே வர்தமாநோऽபி ந ஸ பாபேந யுஜ்யதே ॥ 10॥
மர்யாதா³யாம் த⁴ர்மஸேதுர்நிப³த்³தோ⁴ நைவ ஸீத³தி ।
புஷ்டஸ்ரோத இவாயத்த:ஸ்பீ²தோ ப⁴வதி ஸஞ்சய: ॥ 11॥
யதா² பா⁴நுக³தம் தேஜோ மநி: ஶுத்³த:⁴ ஸமாதி⁴நா ।
ஆத³த்தே ராஜஶார்தூ³ல ததா² யோக:³ ப்ரவர்ததே ॥ 12॥
யதா² திலாநாமிஹ புஷ்பஸம்ஶ்ரயாத்
ப்ரு’த²க்ப்ரு’த²க்³யாநி கு³ணோऽதிஸௌம்யதாம் ।
ததா² நராணாம் பு⁴வி பா⁴விதாத்மநாம்
யதா²ஶ்ரயம் ஸத்த்வகு³ண: ப்ரவர்ததே ॥ 13॥
ஜஹாதி தா³ராநிஹதே ந ஸம்பத:³
ஸத³ஶ்வயாநம் விவிதா⁴ஶ்ச யா: க்ரியா: ।
த்ரிவிஷ்டபே ஜாதமதிர்யதா³ நரஸ்
ததா³ஸ்ய பு³த்³தி⁴ர்விஷயேஷு பீ⁴த்³யதே ॥ 14॥
ப்ரஸக்தபு³த்³தி⁴ர்விஷயேஷு யோ நரோ
யோ பு³த்⁴யதே ஹ்யாத்மஹிதம் கதா³ சந ।
ஸ ஸர்வபா⁴வாநுக³தேந சேதஸா
ந்ரு’பாமிஷேணேவ ஜ²ஷோ விக்ரு’ஷ்யதே ॥ 15॥
ஸங்கா⁴தவாந்மர்த்யலோக: பரஸ்பரமபாஶ்ரித: ।
கத³லீ க³ர்ப⁴நி:ஸாரோ நௌரிவாப்ஸு நிமஜ்ஜதி ॥ 16॥
ந த⁴ர்மகால: புருஷஸ்ய நிஶ்சிதோ
நாபி ம்ரு’த்யு: புருஷம் ப்ரதீக்ஷதே ।
க்ரியா ஹி த⁴ர்மஸ்ய ஸதை³வ ஶோப⁴நா
யதா³ நரோ ம்ரு’த்யுமுகே²ऽபி⁴வர்ததே ॥ 17॥
யதா²ந்த: ⁴ ஸ்வக்³ரு’ஹே யுக்தோ ஹ்யப்⁴யாஸாதே³வ க³ச்ச²தி ।
ததா²யுக்தேந மநஸா ப்ராஜ்ஞோ க³ச்ச²தி தாம் க³திம் ॥ 18॥
மரணம் ஜந்மநி ப்ரோக்தம் ஜந்ம வை மரணாஶ்ரிதம் ।
அவித்³வாந்மோக்ஷத⁴ர்மேஷு ப³த்³தோ⁴ப்⁴ரமதி சக்ரவத் ॥ 19॥
யதா² ம்ரு’ணாலோऽநுக³தமாஶு முஞ்சதி கர்த³மம் ।
ததா²த்மா புருஷஸ்யேஹ மநஸா பரிமுச்யதே ।

மந: ப்ரநயதேऽऽத்மாநம் ஸ ஏநமபி⁴யுஞ்ஜதி ॥ 20॥
பரார்தே² வர்தமாநஸ்து ஸ்வகார்யம் யோऽபி⁴மந்யதே ।
இந்த்³ரியார்தே²ஷு ஸக்த:ஸந்ஸ்வகார்யாத்பரிஹீயதே ॥ 21॥
அத⁴ஸ்திர்யக்³க³திம் சைவ ஸ்வர்கே³சைவ பராம் க³திம் ।
ப்ராப்நோதி ஸ்வக்ரு’தைராத்மா ப்ராஜ்ஞஸ்யேஹேதரஸ்ய ச ॥ 22॥
ம்ரு’ந்மயே பா⁴ஜநே பக்வே யதா²வை ந்யஸ்யதே த்³ரவ: ।
ததா² ஶரீரம் தபஸா தப்தம் விஷயமஶ்நுதே ॥ 23॥
விஷயாநஶ்நுதே யஸ்து ந ஸ போ⁴க்ஷ்யத்யஸம்ஶயம் ।
யஸ்து போ⁴கா³ம்ஸ்த்யஜேதா³த்மா ஸ வை போ⁴க்தும் வ்யவஸ்யதி ॥ 24॥
நீஹாரேண ஹி ஸம்வீத: ஶிஶ்நோத³ர பராயந: ।
ஜாத்யந்த⁴ இவ பந்தா²நமாவ்ரு’தாத்மா ந பு³த்⁴யதே ॥ 25॥
வணிக்³யதா²ஸமுத்³ராத்³வை யதா²ர்த²ம் லப⁴தே த⁴நம் ।
ததா² மர்த்யார்ணவே ஜந்தோ: கர்ம விஜ்ஞாநதோ க³தி: ॥ 26॥
அஹோராத்ர மயே லோகே ஜரா ரூபேண ஸஞ்சரந் ।
ம்ரு’த்யுர்க்³ரஸதி பூ⁴தாநி பவநம் பந்நகோ³ யதா² ॥ 27॥
ஸ்வயம் க்ரு’தாநி கர்மாணி ஜாதோ ஜந்து: ப்ரபத்³யதே ।
நாக்ரு’தம் லப⁴தே கஶ்சித்கிம் சித³த்ர ப்ரியாப்ரியம் ॥ 28॥
ஶயாநம் யாந்தமாஸீநம் ப்ரவ்ரு’த்தம் விஷயேஷு ச ।
ஶுபா⁴ஶுபா⁴நி கர்மாணி ப்ரபத்³யந்தே நரம் ஸதா³ ॥ 29॥
ந ஹ்யந்யத்தீரமாஸாத்³ய புநஸ்தர்தும் வ்யவஸ்யதி ।
து³ர்லபோ⁴ த்³ரு’ஶ்யதே ஹ்யஸ்ய விநிபாதோ மஹார்ணவே ॥ 30॥
யதா² பா⁴ராவஸக்தா ஹி நௌர்மஹாம்ப⁴ஸி தந்துநா ।
ததா² மநோऽபி⁴யோகா³த்³வை ஶரீரம் ப்ரதிகர்ஷதி ॥ 31॥
யதா²ஸமுத்³ரமபி⁴த:ஸம்ஸ்யூதா:ஸரிதோऽபரா: ।
ததா²த்³யா ப்ரக்ரு’திர்யோகா³த³பி⁴ஸம்ஸ்யூயதே ஸதா³ ॥ 32॥
ஸ்நேஹபாஶைர்ப³ஹுவிபை⁴ராஸக்தமநஸோ நரா: ।
ப்ரக்ரு’திஷ்டா² விஷீத³ந்தி ஜலே ஸைகத வேஶ்மவத் ॥ 33॥

ஶரீரக்³ரு’ஹ ஸம்ஸ்த²ஸ்ய ஶௌசதீர்த²ஸ்ய தே³ஹிந: ।
பு³த்³தி⁴மார்க³ ப்ரயாதஸ்ய ஸுக²ம் த்விஹ பரத்ர ச ॥ 34॥
விஸ்தரா: க்லேஶஸம்யுக்தா:ஸங்க்ஷேபாஸ்து ஸுகா²வஹா: ।
பரார்த²ம் விஸ்தரா:ஸர்வே த்யாக³மாத்மஹிதம் விது:³ ॥ 35॥
ஸங்கல்பஜோ மித்ரவர்கோ³ ஜ்ஞாதய: காரணாத்மகா: ।
பா⁴ர்யா தா³ஸாஶ்ச புத்ராஶ்ச ஸ்வமர்த²மநுயுஞ்ஜதே ॥ 36॥
ந மாதா ந பிதா கிம் சித்கஸ்ய சித்ப்ரதிபத்³யதே ।
தா³நபத்²யோத³நோ ஜந்து:ஸ்வகர்மப²லமஶ்நுதே ॥ 37॥
மாதாபுத்ர: பிதா ப்⁴ராதா பா⁴ர்யா மித்ர ஜநஸ்ததா² ।
அஷ்டாபத³ பத³ஸ்தா²நே த்வக்ஷமுத்³ரேவ ந்யஸ்யதே ॥ 38॥
ஸர்வாணி கர்மாணி புரா க்ரு’தாநி
ஶுபா⁴ஶுபா⁴ந்யாத்மநோ யாந்தி ஜந்தோர் ।
உபஸ்தி²தம் கர்மப²லம் விதி³த்வா
பு³த்³தி⁴ம் ததா² சோத³யதேऽந்தராத்மா ॥ 39॥
வ்யவஸாயம் ஸமாஶ்ரித்ய ஸஹாயாந்யோऽதி⁴க³ச்ச²தி ।
ந தஸ்ய கஶ்சிதா³ரம்ப: ⁴ கதா³ சித³வஸீத³தி ॥ 40॥
அத்³வைத⁴ மநஸம் யுக்தம் ஶூரம் தீ⁴ரம் விபஶ்சிதம் ।
ந ஶ்ரீ:ஸந்த்யஜதே நித்யமாதி³த்யமிவ ரஶ்மய: ॥ 41॥
ஆஸ்திக்ய வ்யவஸாயாப்⁴யாமுபாயாத்³விஸ்மயாத்³தி⁴யா ।
யமாரப⁴த்யநிந்த்³யாத்மா ந ஸோऽர்த:² பரிஷீத³தி ॥ 42॥
ஸர்வை:ஸ்வாநி ஶுபா⁴ஶுபா⁴நி நியதம் கர்மாணி ஜந்து:ஸ்வயம்
க³ர்பா⁴த்ஸம்ப்ப்ரதிபத்³யதே தது³ப⁴யம் யத்தேந பூர்வம் க்ரு’தம் ।
ம்ரு’த்யுஶ்சாபரிஹாரவாந்ஸமக³தி: காலேந விச்சே²தி³தா
தா³ரோஶ்சூர்ணமிவாஶ்மஸாரவிஹிதம் கர்மாந்திகம் ப்ராபயேத் ॥ 43॥
ஸ்வரூபதாமாத்மக்ரு’தம் ச விஸ்தரம்
குலாந்வயம் த்³ரவ்யஸம்ரு’த்³தி⁴ ஸஞ்சயம் ।
நரோ ஹி ஸர்வோ லப⁴தே யதா²க்ரு’தம்
ஶுப⁴ஶுபே⁴நாத்ம க்ரு’தேந கர்மணா ॥ 44॥

பீ⁴ஷ்மோவாச
இத்யுக்தோ ஜநகோ ராஜந்யதா²தத்²யம் மநீஸிநா ।
ஶ்ருத்வா த⁴ர்மவிதா³ம் ஶ்ரேஷ்ட:² பராம் முத³மவாப ஹ ॥ 45॥
॥ இதி பராஶரகீ³தா ஸமாப்தா ॥

